
 

Haitian Creole 

 

 

Pou Piblikasyon Imedya: 17 janvye 2014 

GOUVÈNÈ CUOMO ANONSE NOMINASYON ANSYEN DEMI OFANSIF BUFFALO BILLS THURMAN 

THOMAS NAN KONSÈY KONSILTATIF ETA NEW YORK LA 

 

Gouvènè Andrew M. Cuomo te anonse jodi a nominasyon Thurman Thomas nan Konsèy Konsiltatif 

Touris Eta New York la epi te rekòmande pou li okipe pòs Vis-Prezidan. 

 

“Mwen kontan akeyi Thurman Thomas, yon Nouyòkè fanatik spò nan lemonn antye konnen, nan Konsèy 

Konsiltatif Touris Eta New York la,” te deklare Gouvènè Cuomo. “Pandan plis pase yon dizèn lane, Mesye 

Thomas te reprezante Buffalo sou teren foutbòl meriken an epi te fè pati ekip Bills la ki te ale nan Super 

Bowl la kat fwa swivi. Li montre angajman li pou Empire State la alafwa lè li sou teren ak lè li pa sou 

teren. Pou kounye a, Mesye Thomas pral itilize esperyans li pou ede fè rejyon Nò New York vinn yon 

premye destinasyon pou vizitè nan lemonn antye epi kontinye devlope sektè touris la.” 

 

Mesye Thomas te kalifye ekip foutbòl Buffalo Bills la kat fwa swivi nan Super Bowl nan lane 1990 yo epi 

kenbe rekò vèj sou sòl ekip la. Li   te kòmanse epi te fini ak karyè remakab li kòm yon Bill epi te rantre 

nan Panteyon Foutbòl Pwofesyonèl la nan lane 2007. Mesye Thomas ap viv nan Buffalo epi se yon 

fondatè Legends Energy Group. 

 

“Mwen santi mwen onore dèske Gouvènè Cuomo nonmen mwen nan Konsèy Konsiltatif Touris la” te 

deklare Thurman  Thomas . “Mwen konnen Gouvènè a bezwen wè Buffalo ak Rejyon Lwès New York 

resevwa reprezantasyon ak pwomosyon kòm sa dwa. Mwen pa ka tann pou m fè sa rive.” 

 

“Konsèy Konsiltatif Touris la kontan anpil poul akeyi Thurman Thomas epi travay ak li pandan n ap 

kontinye konstwi touris ak evenman estraòdinè tankou Super Bowl la lòt mwa,” te deklare Cristyne L. 

Nicholas, Prezidan Konsèy Konsiltatif Touris la. “I Love New York pral chèche konsèy epi tire avantaj nan 

kapasite lidèchip Thurman pou l kontinye atire evenman spòtif enpòtan tankou gwo Chanpyona PGA Eta 

a te resevwa nan Rochester lete pase, ak tou Je Empire State kap vini yo.” 

 

 



 

Haitian Creole 

Prezantasyon Konsèy Konsiltatif Touris Eta a 

 

Yo te kreye Konsèy Konsiltatif Touris Eta New York la nan lane 1984 pou konseye Gouvènè a epi pou bay 

remak konsènan efò touris eta a. Manm konsèy la gen ladann reprezantan nan endistri ki asosye avèk 

touris, tankou biznis vwayaj ak vakans, biwo konvansyon, enstitisyon kiltirèl, pak ak atraksyon ki gen yon 

tèm, otèl ak motèl, restoran, biznis lwazi ki baze sou dlo, teren pou kan, enfrastrikti eski, endistri diven, 

panteyon renome, ajans vwayaj ak konpayi transpò. Manm yo gen yon manda dezan epi yo pa touche 

lajan. 

